
    P.nr. 350/23

	GJYKATA THEMELORE NË PRISHTINË-DEGA LIPJAN, në përbërje prej gjyqtarit individual Selman Salihi, me procesmbajtesen Hanife Ibrahimi, në çështjen penale kundër të pandehurit A. S. nga R. K.L., të cilin e akuzon PTH nga Prishtina me aktakuzën e saj PP.II.nr.379/2023 për shkak të veprës penale “Blerja, pranimi ose fshehja e sendeve të përfituara me kryerjen e vepres penale” nga neni 333 par.2 KPRK-së, duke vendosur lidhur me kёrkesёn e PTH-Prishtinё,  për dhënien e urdhërit ndëshkimor, jashtё seancёs gjyqёsore, me datën 2407.2023 merr  këtë:

A K T G J Y K I M

PRANOHET kërkesa e PTH-së në Prishtinë, PP.II.nr.379/2023, të datës 14.06.2023 dhe kjo gjykatë jep këtë:		


URDHËR NDËSHKIMOR

Kundër  të pandehurit:
A. S., i biri i O. dhe i nënës E.,i vajzërisë G. i lindur më ... në R., Komuna e L., me bendbanim në rr.”... e ...” K.Lipjan, I gjendjes së dobët ekonomike, ka të kryer shkollën e mesme, i pamartuar, me numër personal ..., Shqiptar, shtetas i Republikës së Kosovës.

ËSHTË   FAJTOR

 Për shkak se:
Me datën 15 dhjetor 2021, në fshatin ..., Komuna e ..., respektivisht në Rr. “... e ...”, i pandehuri e kishte blerë pasurinë e paluajtshme, respektivisht veturën e tipit “.. ..” me targa të regjistrimit ..., ngjyrë hiri, në shumën prej 3,500.00 € nga vëllai i tij Dukagjin Sinani , të cilën e kishte përfituar me kryerjen e veprës penale të “shpërdorimit të pasurisë së huaj “ nga i  dëmtuari I. V., e për të cilën veturë i pandehuri ka mundur ta dijë se është përfituar me kryerjen e veprës penale, ngase vlera reale e veturës ishte 8,500.00 euro, 

-	Me këtë i pandehuri, e ka kryer veprën penale “Blerja, pranimi ose fshehja e sendeve të përfituara me kryerjen e veprës penale” nga neni 333 par. 2 të KPRK-ës.	

-Andaj, Gjykata në bazë dispozitës së lartë shënuar si dhe neneve 2, 4, 7, 8, 17, 38, 39, 40, 43 si dhe neneve 69 dhe 70 të KPRK-së, si dhe në bazë të neneve 365, 370, 453,463, të KPP-së, të pandehurit i


DËNIM  ME  GJOBË

 OBLIGOHET i pandehuri A. S. që shumën prej 300.-€, (njëqind), ta paguan  në afat prej 15 dite pas plotfuqishmërisë së këtij aktgjykimi. Në rast se dënimi nuk realizohet as me detyrim, gjykata dënimin me gjobë do ta zëvendësojë me dёnim me burgim, konfrom nenit 43 par.3 tё KPRK-sё, ashtu që për çdo ditë të kaluar nё burg, të llogaritet shuma prej 20-€.

 I dëmtuari I. V. udhëzohet në kontest të rregullt  juridiko civil për të kërkuar të drejtat  pasurore juridike.

DETYROHET i akuzuari që në emër të paushallit gjyqёsor ti paguaj shumёn prej 30.-€, si dhe shumën prej 30.-€, nё Fondin e Mbrojtjёs sё Viktimave të Krimit, këto në afat prej 15 dite pas plotfuqishmërisë së aktgjykimit, nën kërcënimin e përmbarimit të dhunshëm. 


                                            A r s y e t i m

	Prokuroria Themelore në Prishtinë me aktakuzën, PP.II.nr379/2023, të datës 14.06.2023, e ka akuzuar të pandehurin A. S., për shkak të veprës penale “Blerja, pranimi ose fshehja e sendeve të përfituara me kryerjen e veprës penale” nga neni 333 par. 2 të  KPRK-së, dhe njëkohësisht ka kërkuar që ndaj tij të shqiptohet urdhri ndëshkimor-vërejtje gjyqësore, për veprën e  lartcekur penale.

Gjyqtari i vetëm gjykues pas shqyrtimit dhe pas analizimit të provave të bashkangjitur kallëzimit penal dhe provave të grumbulluara rezulton se ekziston dyshimi i bazuar mirë se i pandehuri e ka kryer veprën penale, që i vihet në barrë në kohën, vendin dhe mënyrën e përshkruar si në dispozitivin e aktakuzes.
[bookmark: _GoBack]Gjendja faktike e përshkruar si në dispozitiv të aktakuzës janë nxjerrur  dhe janë lexuar provat: Raportet e policisë, vërtetimi për sekuestrim të gjësendeve datë 27.06.2022,  Urdhëresa e gjykatës në Lipjan e dt. 18.11.2022 me numër PP.nr.29/22, vërtetimi mbi kthimin e automjetit i datës 22.11.2022, kontratat mbi blerjen e veturës nga i dëmtuari, procesverbali i dt. 28.06.2022 i dhënies së deklaratës së të dëmtuarit si dhe procesverbali mbi paraqitjen e kallëzimit në qytetin Budva nga i dëmtuari ndaj të pandehurit D. S. në Stacionin e Policisë së Budvës - Departamentin e Krimeve i dt. 22.04.2022, komunikimet e Policisë së Kosovës me ato të Malit të Zi në lidhje me rastin në fjalë, foto dokumentacioni si dhe shkresat e lëndës të bashkangjitura në të. Gjykata erdhi nё pёrfundim se ka prova tё besueshme nga kallёzimi penal lidhur me bazueshmёrinё e aktakuzёs, në drejtim të vërtetimit të fakteve se i pandehuri  vërtetë ka kryer veprën penale për të cilën akuzohet, prandaj gjykata të njëjtin e shpalli fajtor dhe i gjykoi si në dispozitiv tё kёtij aktgjykimi.

Me dispozitën e nenit 493 të KPPK-së parashihet se “Për vepra penale e cila parashihet dënimi me gjobë ose burgim deri në 3 (tre) vite, për të cilat prokurori i shtetit është i informuar nё bazё tё provave tё besueshme nga kallëzimi penal, prokurori i shtetit   mund tё kёrkojё nё aktakuzё qё gjykata tё jep urdhёr ndёshkimor, nё tё cilin tё akuzuarit do ti shqiptoi dënim përkatës pa e mbajtur shqyrtimin gjyqësor”

  Gjyqtari me rastin e shqyrtimit paraprak të çështjes konform nenit 493 të KPPK-së, gjeti se janë plotësuar kushtet për shqiptimin e urdhrit ndëshkimor ndaj të akuzuarit nga arsyet se dënimi për veprën penale me të cilën  ngarkohen tё akuzuarit është dënim me gjobë apo me burgim deri në 1 (njё) vit, andaj gjykata konform dispozitave të lartcekura vendosi si në dispozitiv të këtij aktgjykimi.

Vendimi për shpenzimet e procedurës dhe paushallit gjyqësor u bazua konform nenit 450 par.2 dhe nёn par. 2.6 të  KPPK-së, vendimi mbi realizimin e kërkesës pasurore- juridike, u bazua konform nenit 463 të KPPK-së,  ndërsa Vendimi për kompenzimin e viktimave të krimit u murr në bazë të nenit 39 par. 1 pika 1.3 të  Ligj  për Kompensimin e Viktimave të Krimit.
Në bazë të theksuarës më lartë u vendos  si në dispozitiv të këtij aktgjykimi


GJYKATA THEMELORE NË PRISHTINË-DEGA NË LIPJAN. 
P. nr. 350/23 me dt.24.07.2023

 		
							             GJYQTARI, 
   Selman Salihi


	UDHËZIM JURIDIK: Kundër këtij aktgjykimi  është i lejuar  kundërshtimi në afat prej 8 (tetë) dite nga dita e dorëzimit tё të njëjtit. Kundërshtimi i drejtohet gjyqtarit individual tё kësaj gjykate.

